
Nowa chorhoj za wohnjowu woboru so
poswjeći Eine neue Fahne für die Feuerwehr Radibor

Pjatk, 26.04.2024 poswjeći so chorhoj
Radworskeje wohnjoweje wobory na jara
swjatočnej Božej mši we wosadnej cyrkwi,
kotruž dujerska kapała a chór “Meja”
wobrubištaj. Jara wjele wobornikow wokolnych
wohnjowych woborow běchu na tutu wosebitu
swjatočnosć přišli. Tež wjesnjanostka a
wokrjesny wohnjowoborny mišter a wjele
druhich hosći wobdźělichu so na mši a na
swjedźenskim zarjadowanju we gratowni
wobory, kotrež so Božej mši přizamkny.
Projekt chorhoje nastorčił je młody
angažowany wobornik Maximilian Richter. Hižo
do korony, wokoło 2021, mějachu ideju za
chorhoj. Ale hakle jako so šwalča Petra
Kupcyna zwólniwa wupraji chorhoj wušiwać a
šić, hodźeše so předewzaće zwoprawdźić. Za to
so jej nawoda Radworskeje wohnjoweje
wobory, Stefan Žur, na swjatočnosći wosebje
dźakowaše.
Po krótkej narěči wjesnjanostki Madeleine
Rentschowej, w kotrejž zhromadnosć a
woporniwosć wobornikow při zasadźenju za
blišeho wuzběhny, gratulowachu a přepodachu
dariki wokrjesny wohnjowoborny mišter Stefan
Hentschke a Chróšćanski wjesnjanosta a bywši
Radworski wobornik, Marko Kliman.
Wjesoły swjedźeń w gratowni při kołbaskach,
piwku a hudźbje traješe hač do pózdnjeje nocy.

Am Freitag, dem 26.04.2024 wurde die Fahne der
Radiborer Feuerwehr in einem sehr feierlichen
Gottesdienst in der Pfarrkirche gesegnet, welchen
eine Blaskapelle und der Chor „Meja ” umrahmten.
Sehr viele Feuerwehrleute der umliegenden
Feuerwehren waren auf diesen besonderen
Gottesdienst gekommen. Auch die Bürgermeisterin
und der Kreisbrandmeister und viele andere Gäste
nahmen am Gottesdienst und an der
Festveranstaltung im Gerätehaus der Wehr teil, die
sich dem Gottesdienst anschloss.
Das Projekt der Fahne angestoßen hat der junge
engagierte Feuerwehrmann Maximilian Richter.
Schon vor Corona, um 2021, hatten einige
Kameraden die Idee für die Fahne. Aber erst als sich
Schneiderin Petra Kupke bereit erklärte die Fahne zu
besticken und zu nähen, ließ sich das Vorhaben
verwirklichen. Dafür dankte ihr der Leiter der
Radiborer Feuerwehr, Stefan Sauer, während der
Feier im Feuerwehrdepot besonders.
Nach einer kurzen Ansprache der Bürgermeisterin
Madeleine Rentsch, in der sie den Zusammenhalt
und Opferbereitschaft der Feuerwehrleute beim
Einsatz für den Nächsten hervorhob, gratulierten und
überreichten kleine Geschenke der
Kreisbrandmeister Stefan Hentschke und der
Crostwitzer Bürgermeister und ehemalige Radiborer
Feuerwehrmann, Marko Klimann.
Das fröhliche Fest im Feuerwehrdepot bei Bratwurst,
Bier und Diskomusik zog sich noch bis in die späte
Nacht hin.

